
Атырауға ИНВЕСТИЦИЯ 
келе жатыр!..

*Қытаймен ынтымақтастық

ЖУЫРДА ОБЛЫС ӘКІМІ СЕРІК ШӘПКЕНОВ 
БАСТАҒАН ДЕЛЕГАЦИЯ ҚЫТАЙ ХАЛЫҚ 
РЕСПУБЛИКАСЫНА ЖҰМЫС САПАРЫМЕН 
БАРҒАН БОЛАТЫН. ОНЫҢ БАРЫСЫНДА 
ҚЫТАЙЛЫҚ ІРІ КОМПАНИЯЛАР МЕН 
ХАЛЫҚАРАЛЫҚ ӨНЕРКӘСІПТІК ТОП 
ӨКІЛДЕРІМЕН ЕКІЖАҚТЫ КЕЗДЕСУЛЕР 
ӨТІП, ОЛАРҒА ӨҢІРДІҢ ИНВЕСТИЦИЯЛЫҚ 
ӘЛЕУЕТІ ТАНЫСТЫРЫЛДЫ. 
КЕЛІССӨЗДЕР НӘТИЖЕСІНДЕ ӨҢІРДЕГІ 
СТРАТЕГИЯЛЫҚ МАҢЫЗДЫ БАҒЫТТАР 
БОЙЫНША ЫНТЫМАҚТАСТЫҚ ТУРАЛЫ 
МЕМОРАНДУМДАР ПАКЕТІНЕ ҚОЛ 
ҚОЙЫЛДЫ.

(Толығырақ 4-бетте)

ТЕМІРҚАЗЫҚ

Түркі мемлекеттері ұйымы –
геосаяси жоба емес

Баршаңызды күллі мұсылманға қасиетті 
Құрбан айт мейрамымен шын жүректен 
құттықтаймын! 

Құрбан айт — қайырымдылық пен 
имандылық көрініс табатын ізгі амалдарымен 
бәсі биік мейрам. Ата-бабаларымыз бұл 
күнді айрықша ардақ тұтып, жақсылық 
жасап жарысып, бауырмалдық пен бірліктің 
бізге жеткен үлгісін көрсеткен. Ұлттық 
танымымызбен ұштасқан мейрамның 
татулығымызды нығайтып, бір-бірімізге 
деген жанашырлық пен қамқорлыққа өзек 
болар тағылымы бар. 

Құрбан айт құтты болсын, халайық! 
Елімізге тыныштық, жұртымызға бақ-береке 
тілеймін! Айттан айтқа аман жетейік!

Серік ШӘПКЕНОВ,
Атырау облысының әкімі

ИНДЕР АУДАНЫНДА 31,4 ШАҚЫРЫМ ЖОЛ ҚҰРЫЛЫСЫ ЖҮРІП 
ЖАТЫР.

 Қазір аудан орталығындағы Болашақ ықшамауданында 11,3 шақырымды 
құрайтын автомобиль және жаяу жүргіншілер жолының құрылысы қарқын алды. 
Осы айда Шығыс ықшамауданында да тұрғындардың қатынасын жеңілдетуге 
бағытталған жаңа инфрақұрылым құрылысы басталады. Бұдан бөлек Индербор 
кентінде жалпы ұзындығы 10,4 шақырымды құрайтын ішкі көшелерді жаңғырту 
жұмыстары жүргізілуде. Жарсуат ауылында 3,2 шақырым, Құрылыс ауылында 
1,5 шақырым жол салынып, елді мекендердің инфрақұрылымы кезең-кезеңімен 
жаңартылуда. 

– Биыл Құрылыс, Жарсуат ауылдарындағы және Шығыс шағынауданындағы 
жол құрылыстары толық аяқталады. Ал қалған жобалар бөлінетін бюджет 
көлеміне қарай кезең-кезеңімен жүзеге асырылады, - деді аудандық тұрғын үй-
коммуналдық шаруашылығы және автомобиль жолдары бөлімінің басшысы 
Шапағат Ғаббасов.

Бек АЙДАРӘЛИ

АТЫРАУДА 460-ҚА ЖУЫҚ КӘСІПКЕРЛІК ЖОБАҒА ҚОЛДАУ КӨРСЕТІЛДІ.
«Даму» кәсіпкерлікті дамыту қорының Атырау өңірлік филиалының директоры 

Берік Қадыровтың сөзінше, өңірде кәсіпкерлерге субсидиялау, кепілдік беру және 
жеңілдетілген несие беру бағыттары бойынша қолдау көрсетіліп келеді. 

2010 жылдан бері аймақта 11 700 жоба мемлекеттік қолдауға ие болды. Жалпы 
қолдау көлемі 622 млрд. теңгені құрайды. Қазір кәсіпкерлер үшін «Іскер Аймақ» және 
«Өрлеу» бағдарламалары жүзеге асырылып жатыр, -деді Б.Қадыров. 

Бұған дейін «Іскер Аймақ» бағдарламасы арқылы өңдеу өнеркәсібі саласындағы 
кәсіпкерлерге 200 млн. теңгеге дейін қаржылай көмек көрсетілген. Ал «Өрлеу» 
бағдарламасы аясында өңдеу өнеркәсібі, туризм, IT және креативті индустрия 
бағыттарына 7 млрд. теңгеге дейін жеңілдетілген несие берілмек. Кәсіпкерлерге 
арналған мобильді фронт-офистер іске қосылып, шалғай аудандардағы кәсіпкерлерге 
мемлекеттік бағдарламалар бойынша кеңес беріледі.

Өз тілшіміз

Қадірлі жерлестер, 
ардақты ағайын! 

Ізгілікке 
үндеген мереке
ИСЛАМ ӘЛЕМІНДЕГІ ЕҢ ҚАСИЕТТІ ЕКІ ҰЛЫҚ 
МЕРЕКЕНІҢ БІРІ, ОРАЗА АЙТТАН КЕЙІН 
70 КҮННЕН СОҢ БАСТАЛЫП, ҮШ КҮНГЕ 
СОЗЫЛАТЫН ҚҰРБАН АЙТ – ҚОҒАМДА КЕҢІНЕН 
АТАЛЫП ӨТЕТІН ДІНИ МЕЙРАМДАРДЫҢ БІРІ. 
АЛАЙДА СОҢҒЫ ЖЫЛДАРЫ ОНЫҢ МӘНІ 
МЕН МАЗМҰНЫНА ҚАТЫСТЫ ПІКІР САНҚИЛЫ. 
ҚҰРБАН ШАЛУ КІМГЕ МІНДЕТТІ? ЫСЫРАП ПЕН 
ӘЛЕУМЕТТІК ЖЕЛІДЕГІ КӨРСЕТІЛІМГЕ ДІН НЕ 
ДЕЙДІ? ҚАЛЫҢ БҰҚАРАНЫ ТОЛҒАНДЫРҒАН 
ОСЫ ТӘРІЗДЕС СҰРАҚТАРДЫ АТЫРАУ 
ҚАЛАСЫНДАҒЫ «АНАШЫМ» МЕШІТІНІҢ БАС 
ИМАМЫ АЙДЫН СЕРІКБАЕВҚА ҚОЙҒАН ЕДІК.

(Толығырақ 9-бетте)

*Дін мен діл

*Инфрақұрылым

*Шағын және орта бизнес

Ұзақ күттірген жол

Кәсіпкерлерге көрсетілген көмек

ПАТРИОТТЫҚ СЕЗІМ

«Қазақстан – 
мақтанышым менің!»

САЛАЛЫҚ ЖУРНАЛИСТИКА

Сатып ала алмайтын 
құндылық

